
2024دسمبر  02ما رنينگ گو جری  نيو ز بليٹن مو رخہ   

********** 
 يوه آکا شوانی جموں ہے  عبيد الرحمان تيں خبر سُنو۔
PM Bhabneswar 
وزير اعظم نريندرمو دی  نے  موجو ده   دور غے  اندر مصنو عی  ذہانت ٹيکنالوجی نال   

سائبر جرائم تے ديگر دهوکے با زی غا کم کاج ور فکر مندی  غو اظہا ر کيو اور کہيو کہ   
اس  طرح غا جرائم نال سماج غے  اندر  آپسی   رشتاں مانہہ وی  خلل پيدا ہو رہيو ہے۔  

ويں  آل انڈيا کا نفرنس غا  اختتامی    59پوليس غا ڈائريکٹر جنرلز تے انسپکٹر جنرلز غی  
اجلا س  غے  دوران  بولتاں واں  جناب  مو دی  نے کہيو کہ  ٹيکنالوجی غو استعمال پوليس  
غا کم کاج نانہہ مزيد فعال بنان واسطے کيو جا نو چاہيے۔ جناب مو دی نے  کہيو کہ اس   

سطح ور حفاظتی  للکاراں  با رے  تبادلہ خيال کيو جا رہيو ہے۔   وقت قومی تے بين القوامی
اور ان للکاراں  نال نبڑن  واسطے بنائی گئی حکمت عملی اطمينان بخش ہے۔ جناب مو دی   
نے  پوليس نانہہ کہيو کہ  وے   ہنُ مزيد شفافيت نال کم کريں۔ واضع ره  جے  بهونيشور  

ڈائريکٹر جنرل تے انسپکٹر جنرلز   250روزه کا نفرنس مانہہ تقريباً  3مانہہ منعقد ہو ئی اس  
افراد وی  اس کا نفرنس مانہہ   750گا عہديداراں  نے  حصو ليو۔ اس تيں علا وه   ديگر  

شريک تها۔ مرکزی   وزير دالہ  امت شاه  تے قومی   حفاظتی   صلاح کا ر  اجيت ڈووال نے  
وی  کا  نفرنس مانہہ شرکت کی۔    

********** 
Rana Consitution 
جل شکتی  تے قبائلی  امور غا  کا بينہ وزير  جا ويد  احمد  رانا نے  گذشتہ روز آئينی     

ضابطاں  غے  تحت  سماجی   تشکيل ور زور پايو ہے۔ موصوف نے  سماجی   ترقی  تے  
مثبت تبديلياں  بشکا ر  آن آلا ان عناصر ور لگام کسن غو مشورو  دتو  تا نجے بهارت غے   
اندر ترقی  غی  رفتار مزيد  تيز وے۔ وزير موصوف  گذشتہ روز آئينی  تہاڑه غا ضمن مانہہ  
شری  گورو روی داس سبها  باہو فورٹ غی  طرفوں منعقد ه اک پروگرام  غے  دوران بو ل  
رہيا تها۔ جلسہ  غے  نال خطاب  غے  دوران  وزير موصوف نے  کہيو کہ   ہر ملکی شہری   

ے  کہ  ہر کو ئے مُلک غے  اندر  آئينی  تہاڑه غے  متعلق  واسطے  ياه گل بڑی   فخر آلی ہ
تقريبات مانہہ خوشی  نال شامل ہو رہيو ہے۔ موصوف  نے  کہيو کہ  اج غا وقت مانہہ ہر  
طرح غی  للکار نال بڑن  خاطر قانون موجو د ہيں۔ ڈاکٹر بی  آر اميبڈکر غی  ان تهک کو  
ششاں نال ہی بهارت غے  اندر  حاشيائی سماج  نانہہ وی  حقوق حاصل ہوا۔ اس پروگرام غے  
دوران  جناب رانا نے  اک طالب علم غا  بهارتيہ آئين  غا ترجمہ واسطے اعلان کيو کہ اس  
 ڈوگری ترجمہ غی  اشاعت واسطے درکا ر  رقم سرکا ر ادا کرے گی۔ 

********** 
RNU Raising Day 

ووں  بنيا دی   54نانہہ اپنو  2024دسمبر   6علاقائی خبراں  گو شعبو آکا شوانی  جموں  
تہاڑو مناوے گو۔ اس تہاڑے علا قائی نيوز يونٹ غی  طرفوں اک خصوصی  پروگرام نشر کيو  
جا ئے گو ۔ اس پروگرام مانہہ سابقہ  آر اين يو افسراں تے خبر  بولن آلا افراد غی  گل با ت 

تے انٹرويو نشر ويں گا۔ اس موقعہ و ر  علا قائی خبر رساں  ادارو اپنا عملہ غی  حوصلہ   
افزائی خاطر انعام وی  تقسيم کرے گو۔ اس ضمن مانہہ بکه بکه  زُمراں  غے  تحت انعامات 



دتا جا ئيں گا۔ جن مانہہ بہترين نيوز  اڈيٹر، ڈوگری  زُبان غا بہترين  نيوز  ريڈر تے گوجری   
ين نيو ريڈر تے ترجمہ کا ر  شامل ہيں۔ اس تيں علا وه   بہترين ضلع  نمائنده زبان غا بہتر

تے  اسمبلی   2024تے جنرل عملہ زُمره غا انعامات وی  رکهيا گيا ہيں۔ پا رليمانی  انتخابات 
انتخابات غے  دوران خصوصی  ڈيوٹی   دين آلا عملہ  غی  وی  حوصلہ افزائی کی جا ئے    

 گی۔
********** 

Kishtwar City 
غے     ڈی  سی  کشتواڑ راجيش  کمار شوّن نے  گذشتہ روز  قصبہ غو دورو لا غے   گلياں 

اندر  صفائی ستهرائی غو جائزو ليو۔ اور  چوگان  مانہہ نوی متعارف ہو ئی سنڈے ما رکيٹ  
غو  وی  جائزو ليو گيو۔ ڈی  سی  موصوف  غی  طرفوں  چايا گيا اقدام  تيں  بعد  ياه منڈی    
ہنُ چوگان  ميدان مانہہ لائی جا ئے۔ اس تيں پہلاں ياه اتوار منڈی  قومی  شاہراه   ور لگے   
تهی جس نال آمدورفت مانہہ کئی مشکل پيش آويں تهيں۔ اس دوره غے  دوران   ڈی  سی   
موصوف نے  مقامی   دُکانداراں تے گاہکاں  نال گل با ت کی۔ اور کہيو کہ وے  اپنے  پا سے  

صفائی غو خاص خيال رکهيں۔ اور اپنی  دُکاناں  غے  باہر کوڑا دان ضرور رکهيں۔ اس تيں    
علا وه   قصبہ غے  اندر  چل رہيا  ديگر ترقياتی کم کاج غو وی   جائزو ليو گيو  اور  
 ميونسپل اتهارٹی  نانہہ انِ کماں ور ہدايت وی  جا  ری کی گئی۔ 

********** 
Coaching Classes 
سرمائی موسم مانہہ گوجر بکروال قبائلی طبقہ  غا لوک اپنا مال  پاروں نال ميدانی  علا قاں    

غو رُخ کريں  اور سال مانہہ خاص طو ر ور  اکتوبر تے نومبر مہينہ مانہہ ان ميدانی  علا قاں  
مانہہ ڈيرو لا ويں۔ قبائلی لوکاں غی  اس  نقل و  حرکت نال  اس آبا دی   غا بچاں  غی  تعليم  

مہيناں  تک اسکولاں  تيں  غير حاضر رہيں۔ اس  8تيں   6سخت متاثر وے  کيونجے يہ بچہ   
وقفہ غی  بهرپائی خاطر بهارتيہ فوج نے   سموٹ راجو ری  غا مقام ور ان متعلقہ بچاں   
واسطے کو چينگ کلاسز غی  شروعات کی ہے۔ فوج غی  طرفوں  ان کلاساں  غا شروع کرايا 

ن قبائلی بچاں غی  پڑهائی غا وقفہ غی  بهرپا ئی کرنو ہے۔ فوج غا اس قدم  جان غو مقصد ا 
سو اسکولی  بچاں نانہہ فائدو حاصل ہوؤ ہے۔  اور  پڑهائی مانہہ ان  بچاں  غی   5نال تقريباً 

دلچسپی وی  بدهی ہے۔    
********** 

AC Bus 
جموں کشمير سڑک آمدورفت کا رپو ريشن  ”جے کے  آر ٹی سی“ نے  ٹرانسپورٹ غا وزير  

ستيش شرما غی  ہدايت ور جموں تيں  بانہال تک اے  سی   بس خدمات شروع کی  ہے۔   
آکاشوانی  جموں غا  نمائنده نے  خبر دتی ہے کہ اس بس خدمت غا شروع ہون نال اس رستہ  
ور سفر کرن آلا مسافراں  نانہہ کا فی  راحت وے گی۔ مقامی  لوکاں غی  مانگ ور فوری طو  

ر  توجہ مرکوز کی  گئی اور وزير  موصوف نے   جے   کے آ ٹی  سی   نانہہ ہدايت جا ری   
کر غے   فوری  طو ر اس  اے  سی  بس خدمت غی  شروعات کی۔ بانہال تيں  ممبر قانون  

اس مانگ ور ٹرانسپورٹ متعلق  وزير  غی    ساز اسمبلی سجاد شاہين  نے  مقامی لوکاں غی
فو ری  کا روائی ور شکريو ادا کيو اور کہيو کہ  مقامی لوکاں غی  اس ديرانہ مانگ نانہہ  
 وزير موصوف نے   ذاتی  طو ر ور حل کيو ہے۔ 

 
 



Carpenter 
پچهڑيا علا قاں  غے  اندر نوجواناں نانہہ بااختيار تے ہنُر مند بنان غی  کاطر فوج غی    

طرفوں جا ری  مہم غے تحت حاليہ دِناں مانہہ بهارتيہ فوج نے  ضلع راجو ری غا کالا کوٹ  
علا قہ  مانہہ لکڑی  غی  کا ريگری  متعلق ہنُر ترقی  پروگرام  غی  شروعات کی۔ اس دوران  

لکڑی  غی  کا ريگری غا بکه بکه  کم کاج واسطے تربيت مہيا کرائی گئی۔ اور اس  شعبہ غا   
ما ہر  کا ريگراں  نے   تربيت حاصل کرن آلا افراد نانہہ اس ہنُر منداں  نے   اک نمائش غے  

دوران اپنی  کا ريگری  غا  بہترين  نمونہ وی  پيش کيا۔   
********** 

 
 اس غے نال ہی خبراں غو يوه بليٹن  ختم ہوؤ۔ 


